Musey - Asgaana Biirina - Soldiers Scriptures

Efesna 6:10-18

10 Kay ndadta soogi tagi hu tab magira u Bu Suuna hu sabak mamma ngolna.

11 Yowogi kawi ma duuna vi Lona kogi halan kay agi mba fi sabak ma col a duu u
ganyamba vi Satanna.

12 Kay aygi ka njogo tay a duu taygi ni u suunadi, duu taygi ni u sabakna vi fuli
suu co suu ha kolona, asi ti mulla u sabak masina a maliyan duliyara hu
ndufunda.

13 Ni kay ndadta vagi kawi ma duuna vi Lona kogi halan, ni buu ma cona hin mba
wa ni, agi ndak a col sabak fok saagi ma babalira, agi duu wa na gak gak hu
dabpa wanni agi li coli sabak hu dlaagira.

14 Minigi tagiya, njunugi gasira hurugi ko baraw damba na, cukugi degeera tagi
ko koron ma duuna na.

15 Ko minda di Boy ma Ayra ma hebpa li cuki segi ko tuburuna na, a tud dam Ki
man suuna.

16 Tlagi vira kogi ko mbarina na a ci ku mbuurura vi sa ma cona a mun egegira.

17 Vagi sudta kogi ko jumba na, vagi Boy Lonana ma Musuk Lonara haginana ko
ndal ngewna na.

18 Lagi dla ndadta halanni hu cenda, jobogi Lona nam njun ugiya, cenegi kay
tlena halanni u minda vi Musukka. Lakagi jek jekee, lobogidi u ndadta na gak
gak, cenegi kay suu vi Lonna halan.

Soolla 91:1-16

1 Sa ma kak hu li ma Kolo Dayna ka huna, nam ma buu u ngus Lona ma Sabakna
Kom Belna.

2 An bak kay Yawe ana, «Nammi sa ma an ngay tan egemma, ni honzi ma
sabakna, Loonna an tin saa manda ni kan dew.»

3 Nam sudun ay ki hu bay ma vi sa ma li lamba ni namu, sudun ay ki ko tugudiira
zed zedta lay.

4 Nam gi garanam kanu, an ay ngay ga ni u garanamu. Degee mamba ni mbari
manna u bagi manna may.

5 An ka li ndaa njengera olodi, ka li ndaa mbuurura ka mun kolo faaliradi lay.

6 Ka li ndaa tugudiira zed zed ta ka kuduk duk ndufundaradi lay, ka li ndaa
mbogom ma ka ci suuna faalinadi lay.

7 Lini suuna cuk ga kenen tani bup, kenen hinna bup bup doogo lay, an ka ndi
gaadi va ka langi.

8 Mal irin kiyo, gola an hin wi warak ma suu bay degeena a famma.

9 Na dan may Yawe, anni li ma an ngay tan huna, liin ma kakna ni ma Kolo
Dayna.

10 Hahaw taa ka hin mba kangi, va ma a hin can li ma an buu huna ki kadi lay,

11 kay nam hin cuk suu sunda huulona a golon hu vod manga halan.

12 Asi hin tlan ki kolo hu duk kosiya kay ana gogoyra dabarn sengi.

13 An hin tud kay gi dlona u magira, an hin tay zindilna u dragonna ki gaa.




14 Lona di ana, kay nam njun tam egenu, an hin budum kiyo, hin golom kay nam
wan senu.

15 Lini nam yanu ni an humumu, an hin kak u nam hu hahaw mamba, an hin
budum kiyo, mbudum a sa bibinilna.

16 An hin ham buu ma fiyekna kay ndangara, an hin takam sud manda.

Soolla 18:1-51

1 Soolla vi sa ma fok suu gi soollana, soolla vi David. David, sa sunda vi Yawe, gi
sool ndadta ni hu li ma Yawe sudum ay ki ko suu babali mamsina, ko Sol lay.

2 Nam di ana, An minin cocoo, Yawe, ma han sabaknana.

3 Yawe, anni hini manna, honziin ma sabakna, anni sa ma budun kina. Loonna,
anni hini man ma coli fokonna ni ziin ma an ngay hurumma. Anni mbarina u
bagi man ma duuna, anni sa ma sudunna.

4 An cen Yawe, nam sudun ki ko suu babali mansina wa. Gi debpa ni mamu.

5 Madna njunun ga u zew mamma, ndaa madna ka lan cocoo.

6 An kalni hu lina vi suu midina, bay ma vi madnana ki guni fokonu.

7 Hu yoo manda ni an yi Yawe, an sawalla kolo eg Lo manna. Ay hu ziimba day
nam humun delenu, tii manna tew egemu cuk hurum wa.

8 Ndangara dlaka, ngen tadu, u hinira ngari gara gened ki lay. Tlen halan gurud ki
ko yaamba.

9 Ndoosna cuk ay ki cinimu, kura ngalla kal ay ki funumu u murus kura cocoo.

10 Nam hin huulona ha tani cuk ay kangaa, dugulla sem ay tini kadta dobolok
COCO0O0.

11 Nam ful pus pus ma kulumi ma vi sa sunda huulona ma yam ana Serubimma.
Nam pii kolo u garan semedna.

12 Nam ngay tam duk ndufunda, dugulla ki nguy kam a ngusna. Lina halan mbud
ki ndufunda.

13 Dlanmagina u murus kura ka dugulla kiyo, asi cuk ay ki fokom a li kidikka.

14 Yawe bay ay kolo huulona, ma Kolo Dayna sawalla u delem kolo enga,
dlanmagina u kura yak ki gaa.

15 Nam mun mbuurura, njay suu mam suu duuna kiyo. Nam li welera kolo cocoo,
mbudusi ki ndaana.

16 Mbona irim borow kiyo, umba gaara mbud wi kiyo. U duliyara gi ayra wad Ki
halan. Ni ko bay manga, Yawe, ni ko musuk ma yara ma sel ay ki cininna.

17 Ay kolo huulona day, Nam mad kom ay kan mba tlanu, nam padan ay ki duk
mbo ngolna.

18 Nam sudun ay ki ko suu babali mansina, suu gonok man suu sabakasi suunna.

19 Hu buu man ma yoora asi mba duurunu. Na may Yawe njun kanu.

20 Nam kalan ay ki duk lassa, nam sudun kiyo, kay ham mininu.

21 Yawe lan na ni u degee manda, nam warakanni kay kon li va ma co kadi.

22 An tud hu vodta vi Yawe, humun maa vodta vi Loonna ka kidi.

23 An li u gad mamba halan, min mamba halan an maa taa ka kidi.

24 An li dlara co ka fokombi, an vi tanu ka a dlara co li kondi.

25 Kay ndadta Yawe warakanni kay degee manda, nam warakanni kay kon li va




ma co kadi.

26 U suu degeena ni an degee may, u suu li jivina ni an jivi may.

27 Eg suu tetedna an tak tan ki teted may, eg suu li dla cora, an takasi yaanga
may.

28 An njun u suu horn yasi gana, suu nga tasina an honosi ki kangaa.

29 Yawe doon kura hu pindil manda ni anu, Loonna ka lan kidikka kan hu li ma
ndufunna.

30 U njun manga an su kay suu babali mansina, u Loonna an wed gulumunna
kiyo.

31 Vodta vi Lonara ki jiviya, va co ka hudi, boy ma vi Yawena tak ki gasi dal dal.
Boy mamma ni mbarina fok suu hin tasi kamma.

32 Yawe maygina dew a Lona ni namu. Hini ma fokoygina ni gege? Ni Lona dew.

33 Lo namma han sabakna ni namu, nam minin vodta ki jivi fokonu.

34 Nam mbudun sen fetta ko dukka na. Nam colon ki kolo kay yam hinira.

35 Nam takan yal ma duuna, kon ndak a ndii mbuurura kawina lay.

36 Kon ka ngomon ko mbarina na, kon ma njufna ka van kolo a va ngenendi. Hon
yamba un gaara mbudun a sa ngolna.

37 An mbudun lin fet cocoo, ii kokot sen ka tandi lay.

38 An dik suu babali mansina, an vasi lay, an ka hor ay vo bay dabasi ha kidi.

39 An casi kiyo, asi ka ndak a yow kolo egendi, asi cuk kanga u sen halan.

40 An han sabak ma duuna egenu, an su kay babali mansina halan.

41 Suu babali mansina mbud zakadasi ki fokon halar, an dab suu gonok mansina
ki wa.

42 Asi yi koloo sa ma humusi kadi. Asi yi eg Yawe, nam ka humusidi.

43 An gulukusi ki ko ndangara semedna siirid kira hawa na, an tayasi ki ga u sen
ko lubuna na.

44 An sudun ki ko yara vi suunara, an kakan a mulna kay njaf suuna bolowo. Suu
an ka wasidina lay ka ngaan cocoo,

45 hu li ma asi humun dlan ha na ni ka ngaan cocoo. Njaf suu danna halan gob
kanga fokonu.

46 Suu danna halan mbud ki maniya, asi sel ki hin ziisi ni u linna.

47 Ngaagi Yawe ni Lo ma iirina. Gi debpa man sa ma golonna. Lona ni sa ma
sudunna, ngaamu.

48 Nam han sabakna a su kay suu duu u anna. Nam cukun suuna ga un halarn).

49 Nam sudun ki ko suu babali mansina, ni an han sabak ma su kay suu
duurunna halan, an sudun ki ko suu lasanna lay.

50 Kay ndadta an gan deb duk njaf suuna halan. An gi soolla geledenga, Yawe.

51 An mbudun a mulna, an ka hudun buurun foko, an ka tak oo manga mar sa
ma an manamma, man an David u njafan halan a fafadta.

